
ԱՄՓՈՓԱԹԵՐԹ
«ՀԱՏՈՒԿ ՊԵՏԱԿԱՆ ՊԱՇՏՊԱՆՈՒԹՅԱՆ ԵՆԹԱԿԱ ԱՆՁԱՆՑ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ԵՎ ՀԱՐԱԿԻՑ ՕՐԵՆՔՆԵՐԻ ՆԱԽԱԳԾԵՐԻ

	1. ՀՀ ֆինանսների նախարարություն

	05.05.2022թ.

	
	N 01/8-5/7995-2022

	1. «Պաշտոնատար անձանց գործու​նեու​թյան ապա​հով​ման, սպասարկման և սո​ցիա​լական երաշխիքների մա​սին» Հայաստանի Հան​րապետության օրեն​քում փոփո​խու​թյուններ և լրացում կատարելու մասին» օրենքի նա​խագծի 2-րդ հոդվածի համաձայն՝ «Պաշտոնաթող Հան​րա​պետության նախագահի՝ մեկ տարվա ընթացքում այլ պե​տություններ կատարվող ոչ ավելի, քան 20 օր ընդ​հա​նուր տևողությամբ այցի ծախսերը (այդ թվում՝ պետական պահ​պանության հետ կապված՝ պաշտոնաթող Հան​րա​պե​տության նախագահի այցի ժամանակ նրան պետական պահպանություն տրամադրելու նպա​տա​կով Պետական պահ​պանության ծառայության զինծառայողներին օտար​երկրյա պետություններ գործուղման ծախսերը) հատուց​վում են պետական բյուջեի միջոցների հաշվին»: 

Գործող օրենքի համաձայն՝ պետական բյուջեի միջոցների հաշվին հա​տուց​վում են միայն պաշտոնաթող Հանրա​պե​տության նախագահի` մեկ տարվա ընթացքում այլ պե​տու​թյուններ կատարվող ոչ ավելի, քան 10 օր ընդհանուր տևողությամբ այցի ծախսերը:

Բացի այդ 5-րդ հոդվածով նախատեսվում է լրացնել դրույթ, համաձայն որի պաշտոնաթող վարչապետի մա​սով ևս կտարածվի 2-րդ հոդվածի գործողությունը:

Այդ կապակցությամբ հայտնում ենք, որ նախագծով հստա​կեցված չէ ինչ​պես պաշտոնաթող Հան​րա​պետու​թյան նախագահի և վարչապետի այլ պե​տու​թյուններ կա​տար​վող այցի ծախսերի, այնպես էլ նրանց պետական պահ​պանություն տրամադրելու նպատակով Պետական պահ​պանության ծառա​յու​թյան՝ օտարերկրյա պետու​թյուն​ներ գործուղվող զինծառայողների թվա​քա​նակի և պե​տական պահպանություն տրամադրելու դեպքերի վերա​բեր​յալ՝ ՀՀ պետական բյուջեի ծախսերի վրա ազդեցու​թյան ֆինանսական գնահատականը:
	Չի ընդունվել
ՀՀ պետական բյուջեի ծախսերի վրա ազդեցության գնահա​տա​կա​նին հնարավոր կլինի անդրա​դառ​նալ նախագծերի փա​թե​թի ըն​​դունումից և Պետական պահ​պա​նության ծառայության առ​անձ​​նացումից հետո՝ վերջինիս բյու​ջեի պլանավորման ժամա​նակ:

	2. «Պաշտոնատար անձանց գործու​նեու​թյան ապա​հով​ման, սպասարկման և սո​ցիա​լական երաշխիքների մա​սին» Հայաստանի Հան​րապետության օրեն​քում փոփո​խու​թյուններ և լրացում կատարելու մասին» օրենքի նա​խագծի 5-րդ հոդվածի համաձայն՝ պաշտոնաթող վար​չա​պետին տրամադրվում է ավ​տոտրանսպորտ և իր ցան​կու​թյամբ՝ կահավորված գրասենյակ, ինչպես նաև պաշտո​նա​թող վարչապետի գրասենյակի գործունեության ապա​հով​ման համար տրամադրվում է ոչ ավելի, քան երեք հաստիքային միավոր:

Վերոգրյալի կապակցությամբ առաջարկում ենք խնդրո առար​կա երաշխիքը նախատեսել առնվազն մեկ սահմա​նադրական ժամկետ կամ այլ ողջամիտ ժամանա​կա​հատ​ված պաշտոնավարած պաշտոնաթող վարչապետի հա​մար:
	 Չի ընդունվել

ՀՀ վարչապետի աշխատակազմի անվտանգության խորհրդի գրա​​սեն​յակում 19.05.2022թ. կա​յա​ցած «Հատուկ պետական պաշտ​​​պա​նության ենթակա անձանց անվտան​գության ապա​հով​ման մասին» Հայաստանի Հանրա​պե​տու​թյան օրենքում փոփո​խու​​թյուն​ներ և լրացում​ներ կա​տա​րե​լու մասին» օրենքի և հա​րա​կից օրենք​ներում փոփոխություններ և լրացում​ներ կա​տա​րե​լու մասին օրենք​ների նախագծերի մի շարք դրույթների քննարկ​ման նպատ​ա​կով շհագրգիռ գերատեսչու​թյուն​ների ներկայա​ցու​ցիչ​ների հետ տե​ղի ունեցած աշխատանքային հան​դիպման N 2 արձանագրու​թյան 2-րդ կետի կապակցությամբ եռօրյա ժամ​կե​տում չի ներկա​յաց​վել իրավական այն հիմնա​վո​րու​մը, որը հնա​րա​վորություն կտա հստակ սահմանել պաշտոնաթող վար​չա​պետին ավտոտրանսպորտ և իր ցան​կու​թյամբ՝ կահավորված գրասենյակ, ինչպես նաև պաշ​տո​​նա​թող վարչապետի գրասեն​յա​կի գործունեության ապա​հով​ման  համար ոչ ավելի, քան երեք հաս​տիքային միավոր տրա​մադրե​լու երաշխիքը նախատեսել միայն առնվազն մեկ սահմա​նադ​րական ժամկետ կամ այլ ողջա​միտ ժամանա​կա​հատ​ված պաշ​տո​​նավարելու պարագայում:

	3. «Պաշտոնատար անձանց գործու​նեու​թյան ապա​հով​ման, սպասարկման և սո​ցիա​լական երաշխիքների մա​սին» Հայաստանի Հան​րապետության օրեն​քում փոփո​խու​թյուններ և լրացում կատարելու մասին» օրենքի նա​խագծի 5-րդ հոդվածով նախատեսվում է նաև վար​չա​պետի կենսա​թո​շա​կա​յին ապահովման կարգը պաշտո​նան​կությունից հետո, համաձայն որի, պաշտոնաթող վարչապետի համար, բացառությամբ պաշտոնանկության դեպքի, նշանակվում է հատուկ կենսաթոշակ` վարչա​պե​տի` օրենքով սահ​ման​ված պաշտոնային դրույքաչափի 70 տոկոսի չափով:

Հայտնում ենք, որ օրենքի նախագծի ընդունումը կհան​գեց​նի պետական կեն​սաթոշակների գծով ծախսերի ավե​լացման, որի գծով ներկայացված չէ ինչպես ֆինան​սա​կան գնահատականը, այնպես էլ վերջինիս հաշվարկման սկզբունքը:
Միաժամանակ, կարևորում ենք կենսաթոշակային ոլորտի պետական կա​ռա​վարման լիազոր մարմնի դիրոքորշումը բարձրացված հարցի կապակ​ցու​թյամբ:
	Մասամբ է ընդունվել
Կենսաթոշակների գծով ծախսե​րի ավե​լացման Ֆինանսական գնա​հա​տակա​նին և հաշվարկման սկզբունքին հնա​րավոր կլինի անդ​րա​դառ​նալ նախագծերի փա​թե​թի ըն​դունու​մից հետո: 
Նախագծերի փա​թեթի վերա​բեր​յալ ստացվել է ՀՀ աշխատանքի և սոցիալական հարցերի նա​խա​րարության դիր​քո​րոշումը: 

	4. Նախատեսվում է փոփոխություններ կատարել նաև «Պե​տական պաշ​տոն​ներ և պետական ծառայության պաշ​տոն​ներ զբաղեցնող անձանց վար​ձատ​րության մա​սին» Հայաստանի Հանրապետության օրենքում, որի ֆի​նան​​սական գնահատականը ներկայացված չէ՝ դեռևս Պե​տական պահ​պա​նու​թյան ծառայությունում կառուց​ված​քա​յին և կազմ-հաստիքային փո​փո​խու​թյունների բա​ցա​կա​յու​թյամբ պայմանավորված, ուստի հայտնում ենք, որ նա​​խագծերի փաթեթի վերաբերյալ վերջնական դիրքորոշում կարող է տրվել վերջինիս առկայության պարագայում:
	Ընդունվել է

Ֆինանսական գնահա​տակա​նին հնարավոր կլինի անդրա​դառ​նալ նախագծերի փաթեթի ըն​դու​նու​մից, Պետական պահ​պա​նու​թյան ծառայության առ​անձ​նացումից և համապատասխան կա​ռուց​ված​քա​յին ու կազմ-հաստիքային փո​փո​խությունների իրա​կանա​ցու​մից հետո՝ վերջինիս բյու​ջեի պլա​նավորման ժամա​նակ:

	2. ՀՀ աշխատանքի և սոցիալական հարցերի նախարարություն
	03.05.2022թ.

	
	N ՄՆ/ԳԽ-2/12038-2022

	1. «Հատուկ պետական պաշտպանության ենթակա ան​ձանց անվտան​գու​թյան ապահովման մասին» Հայաստա​նի Հանրապետության օրենքում փո​փո​խություններ և լրա​ցում​ներ կատարելու մասին» օրենքի նախագծի վերա​բեր​յալ առաջարկվում է նախագծի 12-րդ հոդվածով լրացվող 16.3-րդ հոդ​վածի 3-րդ մասի «և աշխատանքի են ընդուն​վում» բառերը փոխարինել «որոնց աշխատանքային հա​րա​բերություններին վերաբերող հարցերը կար​գա​վորվում են» բառերով:
	Ընդունվել է


	2. Անդրադառնալով նախագծի փաթեթում ներառված «Պաշ​տոնատար անձանց գործունեության ապահովման, սպա​սարկման և սոցիալական երաշ​խիքների մասին» Հա​յաս​տանի Հանրապետության օրենքում փոփո​խու​թյուններ և լրացում կատարելու մասին» օրենքի նախագծին` հարկ է նկա​տել, որ տվյալ նախագծի կարգավորման առարկան ամբողջությամբ տարբերվում է «Հատուկ պետական պաշտ​պանության ենթակա անձանց անվտանգության ապա​հովման մասին» Հայաստանի Հանրապետության օրեն​քում փոփոխություններ և լրացումներ կատարելու մա​սին» օրենքի նա​խագծի և հարակից օրենքներում (պե​տա​կան պահպանության ծա​ռա​յու​թյա​նը ներառել վար​չա​պե​տին ենթակա մարմինների շարքում) փոփո​խու​թյուն​նե​րի կարգավորման առարկայից: Կարծում ենք, որ այն են​թա​կա է շրջա​նա​ռության առանձին փաթեթով:
	Չի ընդունվել

«Պաշ​տոնատար անձանց գործու​նեու​թյան ապահովման, սպա​սարկ​ման և սոցիալական երաշ​խիք​ների մասին» Հա​յաս​տանի Հան​​րապետության օրենքում փո​փո​խություններ և լրացումներ կա​տա​րելու մասին» օրենքի նա​խագծով տվյալ օրենքի 7.3 հոդ​վածի նոր խմբա​գրությամբ շա​րադրվող 4-րդ մասը և լրացվող նոր` 7.10 հոդվածի 4-րդ մասն անմիջա​կա​նո​րեն առնչվում են «Հատուկ պե​տա​կան պաշտ​պա​նության ենթա​կա անձանց անվտան​գության ապա​​​​հովման մասին» Հայաս​տանի Հանրապե​տու​թյան օրեն​քում փոփոխու​թյուն​ներ և լրա​ցումներ կատա​րելու մա​սին» օրեն​քի նախագծի կարգա​վորման առարկային: Ինչ վե​րա​​բերում է տվյալ նախագծով առա​ջարկվող այլ փոփո​խու​թյուն​նե​րին, ապա անհարժեշտ է նկա​տի ունենալ, որ դրանք վերա​բե​րում են պետա​կան պահ​պա​նու​թյան օբյեկտներ հանդիսացող բարձ​​րաստիճան պաշտոնատար անձանց, և նպատա​կա​հար​մար է գտնվել առաջարկվող փոփոխու​թյուն​ները միավորել մեկ փա​թե​թում:

	3. Միաժամանակ առաջարկում ենք նախագծի փաթեթը կար​ծիքի ներ​կա​յաց​նել նաև Վարչապետի աշխա​տա​կա​զ​մի քաղաքացիական ծառայության գրասենյակ:
	Ընդունվել է


	3. ՀՀ տարածքային կառավարման և ենթակառուցվածքների նախարարություն
	03.05.2022թ.

	
	N ԳՍ/21.1/11097-2022

	Առաջարկում է նախագծերին կից ներկայացված հիմ​նա​վորումը խմբագրել, մասնավորապես անդրադարձ կա​տա​րել նաև «Պաշ​տոնատար անձանց գոր​ծունեության ապա​հովման, սպա​սարկման և սոցիալական երաշ​խիք​նե​րի մասին» Հա​յաս​տանի Հանրապետության օրենքում փո​փո​խություններ և լրա​ցում կատարելու մասին» օրենքի նա​խագծով առաջարկվող փոփոխու​թյուն​ներին:
	Ընդունվել է


	4. ՀՀ վարչապետի աշխատակազմի քաղաքացիական ծառայության գրասենյակ
	01.06.2022թ.

	
	N 42/43.7/17615-2022

	1. Հաշվի առնելով, որ «Հատուկ պետական պաշտ​պա​նության ենթակա ան​ձանց անվտանգության ապահովման մասին» Հայաստանի Հանրա​պետու​թյան օրենքում փոփո​խություններ և լրացումներ կատարելու մասին» օրենքի նա​խագծով (այսուհետ՝ Նախագիծ) նախատեսվում են գործող օրենքով կար​գա​վորել նաև պետական պահպա​նու​թյան ծառայության ծառայողների պաշ​տոն​ների դասա​կարգման, պաշտոնների նշանակման և ազատման, զին​վո​րական կոչումներ շնորհելու հետ կապված հարաբե​րու​թյունները։ Ելնելով վե​րոգրյալից, առաջարկում ենք Նա​խագծով նախատեսել կարգավորումներ գոր​ծող օրենքի նա​խաբանում համապատասխան փոփոխություններ կա​տա​րելու վերաբերյալ:
	Ընդունվել է

	2. Նախագծի 1-ին հոդվածի 2-րդ կետով առաջարկվում է գործող օրենքի 5-րդ հոդվածի 4-րդ մասը շարադրել նոր խմբագրությամբ՝ նախատեսելով, որ հատուկ պետական պաշտպանության ենթակա անձի կողմից վարչական զան​ցանք կամ հանցագործության հատկանիշներ պարու​նա​կող գործո​ղու​թյուն​ները կրկին կատարվելու դեպքում ծառայության պետի ներկա​յացմ​ամբ՝ վարչապետի որոշ​մամբ պետական պահպանությունը կարող է դադա​րեց​վել:  

Նախագծի 2-րդ հոդվածի 2-րդ մասով առաջարկվում է գոր​ծող օրենքի 6-րդ հոդվածի 3-րդ մասը շարադրել նոր խմբագրությամբ՝ նախատեսելով, որ պաշտոնաթող Հան​րա​պետու​թյան նախագահներին, սույն մասով նախա​տես​ված պետական պահպանության ժամկետի ավարտից հե​տո, պետական պահպանություն կարող է տրամադրվել վար​չապետի որոշմամբ, որը ենթակա չէ հրա​պա​րակ​ման:
Այս կապակցությամբ հայտնում եմ, որ Նախագծով պաշ​տո​նատար անձի իրավասությունները «կարող է» արտա​հայ​տությունով ձևակերպելը նախ դիտարկվում է, որ պաշ​տոնատար անձի լիազորությունները բավարար չափով հստակ սահմանված չեն, բացի այդ, պաշտոնատար անձի իրավասությունը կարող է մեկնաբանվել կամ իրա​վա​կի​րառ պրակտիկայում կիրառվել որպես հայեցողական հնա​​րավորություն, այլ ոչ թե որպես պարտավորություն, կամ կարող է մի դեպքում կիրառվել որպես հայե​ցողական լիազորություն, մեկ այլ դեպքում՝ պարտավորություն: 

Ելնելով վերոգրյալից՝ առաջարկում ենք Նախագծի վե​րոգրյալ նորմերը խմբագրել՝ «կարող է դադարեցվել», «կա​րող է տրամադրվել» ձևակերպումը փոխարինել հա​մա​պատասխանաբար «դադարեցվում է», «տրամադրվում է» բառերով՝ խուսափելով հայեցողական մոտեցումներից։
	 Մասամբ է ընդունվել
Նշված մասերը «կարող է» ար​տա​​հայ​տությունով ձևակեր​պելը բխում է այն հանագմանքից, որ հնա​րավոր են դեպքեր, երբ հա​տուկ պետական պաշտպանու​թյան ենթակա անձի կողմից վարչական զան​ցանք կամ հան​ցա​գործության հատ​կանիշներ պա​րու​նա​կող գործողությունները կրկին կատարվելու դեպքում, միևնույն է անհրաժեշտ լինի շարունակել վերջինիս պետական պահպանությունը, օրինակ՝ կախ​ված այն հանգամանքից, թե վեր​ջինս ինչ տեղեկատվության կրող է կամ արդյոք վերջինիս կյանքին որևէ վտանգ է սպառնում: Նույն հիմնավորմամբ նաև պետական պահ​պա​նության ժամկետի ավարտից հե​տո մի դեպքում կարող է անհրաժեշտ լինել պետական պահպանություն տրա​մադ​րելը, իսկ մեկ այլ դեպքում՝ ոչ: Միևնույն ժամանակ, հստակությունն ապահովելու նպատակով՝ գործող օրենքի 6-րդ և 6.1-ին հոդվածների՝ նոր խմբագրությամբ շարադրվող հա​մա​պա​տասխանաբար 3-րդ և 4-րդ մասերով սահմանվել են այն դեպ​քերը (վեր​ջին​ներիս կյանքին կամ առողջությանն սպառ​նա​ցող վտանգի առկայության, նրանց կողմից պետական կամ օրեն​քով պահպանվող այլ գաղտնիք կազմող տեղեկատ​վու​թյա​նը տիրապետման հանգամանքը, ինչպես նաև պաշտոնաթող​ու​թյու​նից հետո՝ գործու​նեու​թյան բնույթը), որոնք հաշվի առնելով՝ պե​տական պահպանության ժամկետի ավարտից հետո, վարչա​պե​տի կողմից կարող է կայացվել պետական պահ​պանություն տրամադրելու որոշում:

	3. Նախագծի 2-րդ հոդվածով նախատեսվում է սահմանել, որ պաշտոնաթող նախագահին տրամադրվում է անձնա​կան պետական պահպանություն 7 տա​րի ժամկետով, իսկ պաշտոնաթող վարչապետին՝ 10 տարի ժամկետով: Այս առու​մով գտնում եմ, որ հիշյալ կարգավորումը լրացուցիչ հիմ​նավորման կարիք ունի, քանի որ Նախագծից կամ Նա​խագծին կից ներկայացված հիմ​նավորումից պարզ չէ, թե ինչ սկզբունքով է սահմանվել տարբեր տարիներ պաշ​տո​նատար անձանց անձնական պետական պահ​պա​նու​թյան համար:
	Ընդունվել է
Տվյալ նորմերը սահմանելիս որ​պես հիմք է ընդունվել Հանրա​պե​տության նախագահի պաշտո​նա​վար​ման սահմանադրական ժամկետը և Ազգային ժողովի ընտ​րության (հա​մա​պատասխա​նա​բար՝ վարչապետի պաշ​տո​նա​վարման) երկու սահ​մանադրա​կան ժամկետը:

	4. Անհրաժեշտ է Նախագծի 2-րդ և 3-րդ հոդվածներում «ծառայության ղեկավար» բառերը փոխարինել «ծա​ռա​յու​թյան պետ» բառերով՝ հաշվի առնելով Նախագծի 11-րդ հոդ​վածով առաջարկվող իրավական կար​գա​վո​րում​ները, ինչ​պես նաև ապահովելով Նախագծում եզրույթների կի​րառ​ման միասնականությունը:
	Ընդունվել է

	5. Նախագծի 6-րդ հոդվածի 1-ին կետով առաջարկվող իրա​​վական կար​գա​վոր​ման անհրաժեշտությունը բա​ցա​կա​​յում է, քանի որ Նախագծին կից ներ​կայացված հարա​կից օրենքների փաթեթում ներառված է «Պե​տա​կան կա​ռա​​վարման համակարգի մարմինների մասին» օրենքում փո​փո​խու​թյուն​ներ և լրացումներ կատարելու մասին օրեն​քի նախագիծը, որով արդեն իսկ նա​խատեսվում է Պե​տա​կան պահպանության ծառայությունը սահմանել որ​​պես վար​չապետին ենթակա պետական կառավարման հա​մա​կարգի մարմին:

Բացի այդ, առաջարկում ենք Նախագծի 6-րդ հոդվածով ամ​րագրել հաս​տի​քա​ցուցակ հաստատելու վերաբերյալ իրա​​վական կարգավորում, քանի որ գոր​ծող օրենքի 10-րդ հոդվածով սահմանվում է Ծառայության կանոնադրու​թյու​նը, ծառայողների և քաղաքացիական անձնակազմի թվա​քա​նակը։ Միևնույն ժամանակ առաջարկում ենք պարզա​բա​նել «քաղաքացիական անձ​նակազմ» եզրույթի բովան​դա​կությունը։ 

Հաշվի առնելով «Կառավարչական իրավահարաբերու​թյուն​ների կարգավորման մասին» օրենքի 6-րդ հոդվածի 2-րդ մասով սահմանված իրավանորմի պահանջը՝  առա​ջար​կում ենք առանձին քննարկման առարկա դարձնել Պետական պահպանության ծառայության՝ որպես են​թա​կա պետական մարմնի գլխավոր քարտուղար ունենալու կամ աջակցող մասնագիտական կառուցվածքային ստո​րա​բաժանումների պաշտոնները քաղաքացիական ծառա​յու​թյան պաշտոններ նախատեսելու հարցը:
	Մասամբ է ընդունվել
Նախագծի 6-րդ (նոր խմբ.՝ 7-րդ) հոդվածով նոր խմբագրու​թյամբ շարադրվող 10-րդ հոդվածի 1-ին մասով առաջարկվող իրա​​վական կարգավորումը նա​խա​տե​սելիս հաշ​​վի է առնվել այն հան​գա​ման​քը, որ համանման դրույթներ են նա​խատեսված նաև Ազգային անվտանգության մար​մին​ների մա​​սին և Պետական վե​​րահսկո​ղական ծառայության մա​​սին օրենքների 3-րդ հոդ​ված​ների 1-ին մասերում:
Նախագծի 6-րդ (նոր խմբ.՝ 7-րդ) հոդվածով նոր խմբագրու​թյամբ շարադրվող 10-րդ հոդվածի 3-րդ մասի 6-րդ կետում ամրագրվել է Պետական պահպանության ծառայության պետի կողմից հաստիքացուցակը հաստատելու լիազորությունը: Միա​ժա​մանակ, անհրաժեշտ է նկատի ունենալ, որ  Կառա​վար​չա​կան իրա​վա​հա​րաբերու​թյու​ն​ների կարգավոր​ման մա​սին օրեն​քի 16-րդ հոդ​վա​ծի 11-րդ մասի 5-րդ կետով և Պե​տա​կան կա​ռա​վար​ման հա​մա​կար​գի մարմին​ների մա​​սին օրեն​քի 7-րդ հոդ​վա​ծի 13-րդ մա​սով արդեն իսկ նախատեսված են հաստիքա​ցու​ցա​կը հաստատելու հետ կապված իրավակարգավորումներ: 
Նախագիծում կատարված փոփոխություններով Հա​տուկ պե​տա​կան պաշ​տպանու​թյան ենթակա անձանց անվտան​գության ապա​հով​ման մասին օրեն​քի տեքստում «քաղաքա​ցիա​կան անձ​նա​կազմ» բառերը փոխարինվում են քաղաքացիական աշ​խա​տանք կատարող և տեխնիկական սպասարկում իրակա​նաց​նող անձինք բառերով: 
Նախատեսվում է, որ նա​խագծերի փաթեթի ընդունումից և Պետական պահպանության ծա​​​ռայության առանձնացումից հե​​տո՝ կազմ-հաստիքային փոփո​խու​թյուններ իրականացնելիս կստեղծ​​վի Պետական պահպա​նու​թյան ծառայության պետի աշ​խա​տակազմի ղեկավարի հաս​տիք, որին կվերապահվեն նաև գլխավոր քարտուղարի լիա​զո​րությունները: Ինչ վերաբերում է աջակցող մասնագիտական կա​ռուցվածքային ստո​րա​բաժա​նում​նե​րի պաշտոնները որպես քաղա​քա​ցիա​կան ծառա​յու​թյան պաշ​տոններ նա​խատեսելուն, ապա հաշվի առ​նե​լով ստեղծվելիք մար​մնի գոր​ծու​նեության առանձ​նա​հատկու​թյուն​ները՝ նպա​տա​կահարմար է գտնվել քաղաքացիական ծառա​յու​թյան պաշ​տոն​նե​րի փոխարեն որոշ ստորաբաժանումներում նախատեսել քա​ղաքացիական շախատանք կատարող անձանց հաստիքներ: 

	6. Նախագծի 11-րդ հոդվածով նախատեսվում է գործող օրեն​քի 16.1-ին հոդվածը շարադրել նոր խմբագրությամբ և Ծառայության պաշտոնները դասակարգել խմբերի: Նա​խագծի 11-րդ հոդվածով նոր խմբագրությամբ շարադրվող գործող օրենքի 16.1-ին հոդվածի 1-ին մասի 4-րդ կետի համաձայն՝ ծառայության ծառայողների միջին պաշտոն​նե​րը սույն հոդվածի 1-ին մասի 1-3-րդ և 5-րդ կետե​րում չընդգրկված պաշտոններն են:
Ելնելով իրավական որոշակիության սկզբունքի բովանդա​կու​թյունից՝ առաջարկում ենք Նախագծով հստակ նշել ծա​​ռայության միջին խմբում ընդգրկվող պաշտոնների շրջանակը:
	Չի ընդունվել 
Նոր խմբագրությամբ շարադրվող 16.1-ին հոդվածի 1-ին մասի 4-րդ կետից բխում է, որ Պետական պահ​պանության ծառայության ծա​​ռողոների միջին պաշտոն​նե​ր են հանդիսանալու բոլոր այն (ոչ ղեկավար, առավե​լա​գույնը մա​յո​րի կո​չու​մով) պաշտոնները, որոնք ընդգրկված չեն նոր խմբա​գրությամբ շարադրվող 16.1-ին հոդվածի 1-ին մասի 1-3-րդ և 5-րդ կետե​րում: Բացի այդ, միջին խմբում ընդգրկվող պաշ​տոնների շրջանակը բավա​կան լայն է և որոշ դեպքերում հրապարակման ենթակա չէ, հետևա​բար պաշտոնների անվանումներն օրենքում թվարկելն իրա​տե​սա​կան չէ: Այնուամենայնիվ, դրույթի ձևակերպումից պարզ է, որ խոսքը գնում է սպաներով համալրվող ոչ ղեկավար պաշ​տոնների մասին: Միա​ժամանակ, անհրա​ժեշտ է նկատի ունե​նալ, որ նույնա​բո​վան​դակ դրույթ առ​կա է նաև Ազ​գային անվտան​​​գության մար​մին​ներում ծառա​յու​թյան մասին օրեն​քի 3-րդ հոդ​վածի 1-ին մասի 4-րդ կետում, իսկ լրացվող նոր՝ 16.3-րդ հոդ​վածի 1-ին մասի հա​մա​ձայն՝ Պե​տական պահպա​նու​թյան ծառայության ծառ​ա​յողների՝ պաշ​տոնի նշա​նակման, տեղա​փո​խ​ման և ազատ​​ման հարա​բե​րու​թյունները կարգավոր​վե​լու են նաև Ազ​գային անվտանգության մար​մին​ներում ծառայության մա​սին օրենքով: Ելնելով վերոգրյալից՝ նպա​​տա​կա​հարմար է գտնվել նա​խա​տեսել նույնաբովանդակ իրա​վա​​կար​գավորում:

	7. Նախագծի 11-րդ հոդվածով գործող օրենքի նոր խմբագրությամբ շա​րադրվող 16.1-ին հոդվածի 2-րդ մասի համաձայն՝ Ծառայության ծա​ռա​յող​ների պաշտոնների գլխա​վոր, ավագ, միջին և կրտսեր խմբերը կա​րող են բա​ժանվել ենթախմբերի, իսկ նույն հոդվածի 4-րդ մա​սով սահ​ման​ված է, որ Ծառայության պետը, կախված ավագ, միջին և կրտսեր պաշ​տոնների խմբերի են​թախմբերից, սահմանում է նշված խմբերի կոնկրետ պաշ​տոններին համապատասխանող կոչումների ներքին և վերին սահմանները: 

Այս կապակցությամբ հայտնում եմ, որ «խմբերը կարող են բաժանվել ենթախմբերի» ձևակերպումը իրավական տեսանկյունից խնդրահարույց է, քանի որ նորմը բա​վա​րար չափով հստակ ձևակերպված չէ և կարող է տա​րաբնույթ մեկնաբանությունների տեղիք տալ: Բացի այդ, կախված պաշ​տոն​ների խմբերի ենթախմբերից, համա​ձայն Նախագծի նշված հոդվածի 4-րդ մասի, Ծառա​յու​թյան պետը սահմանում է նշված խմբերի կոնկրետ պաշ​տոն​ներին համապատասխանող կոչումների ստորին (միա​ժամանակ առա​ջար​կում ենք Նախագծում «ներքին» բառը փոխարինել «ստորին» բառով) և վե​րին սահ​ման​նե​րը, հետևաբար «խմբերը կարող են բաժանվել են​թախմբե​րի» եզրույթը կիրառելի չէ։
Ելնելով վերոգրյալից և հաշվի առնելով նաև Նախագծի 16.1-ին հոդվածի 4-րդ մասի իմպերատիվ պահանջը՝ անհրաժեշտ է «խմբերը կարող են բաժանվել են​թախմբե​րի» բառերը փոխարինել «խմբերը բաժանվում են ենթախմբերի» բառերով:
	Մասամբ է ընդունվել 
Անհրաժեշտ է նկատի ունենալ, որ ոչ բոլոր դեպքերում են պաշ​տոնների խմբերը բաժան​վում են​թա​խմբերի, ուստի նպա​տա​​կա​հար​​​​մար է գտնվել պահ​պա​նել նոր խմբագրությամբ շա​րադրվող՝ 16.1-ին հոդվածի 2-րդ մասով առա​ջարկ​վող իրա​վա​կան​ կար​գավորում​ը:
Միաժամանակ, հստակություն ապահովելու նպատակով նոր խմբագ​րու​թյամբ շա​րադրվող 16.1-ին հոդվածի 4-րդ (նոր խմբ.՝ 7-րդ) մա​սում խմբերի են​թախմբե​րից բա​​​ռերը փոխա​րին​վել են խմբե​րից (են​թախմբե​րից) բառերով: Բացի այդ, նույն հոդվածի 7-րդ և 8-րդ մա​սե​րում ներքին բառը փոխարինվել է ստո​րին բառով:

	8. Նախագծի 11-րդ հոդվածով գործող օրենքի նոր խմբագրու​​թյամբ շարադրվող 16.1-ին հոդվածի 6-րդ և 7-րդ մասերում «սպայական կոչումներ», «ենթասպա​յական կոչումներ» բառերը փոխարինել համապատաս​խանաբար «սպայական կազմի զինվորական կոչում​ներ», «ենթասպայական կազմի զինվորական կոչում​ներ» բառերով՝ հաշվի առնելով Նախագծի նշված հոդ​վածի վերնագիրը, ինչպես նաև այն հանգամանքը, որ ծառայողներին շնորհվում են զինվորական կոչումներ:
	Մասամբ է ընդունվել 
Նոր խմբագրու​​թյամբ շարադրվող 16.1-ին հոդվածի 5-րդ մասում ար​դեն իսկ սահմանվում է, որ Պե​տա​​կան պահպանության ծառա​յու​​թյան ծառայողներին, որպես զին​​​ծառայողների, շնորհվում են զին​​վո​րական կոչումներ: Միաժամանակ, 16.1-ին հոդվածի 6-րդ և 7-րդ (նոր խմբ.՝ 9-րդ և 10-րդ) մասերում նախատեսվել են սպայական կազմի կոչումներ և ավագ ենթասպայական կազմի կոչումներ ձևակերպումները:

	9. Նախագծի 11-րդ հոդվածով գործող օրենքի նոր խմբագրու​թյամբ շարադրվող 16.1-ին հոդվածի 7-րդ մա​սից հետո առաջարկում ենք լրացնել 8-րդ մաս հետևյալ բովանդակությամբ՝
«8․ Ծառայության կոչումները շնորհվում են անհա​տա​կան կարգով:»։
	Ընդունվել է

	10. Նախագծի 11-րդ հոդվածով գործող օրենքի նոր խմբա​գրությամբ շարադրվող 16.2-րդ հոդվածի 8-րդ մասով սահ​մանվում է, որ Ծառայությունում թափուր պաշտոն առաջանալու դեպքում ծառայության կարող են նշա​նակ​վել նաև զինված ուժերի, (...) Քննչական կոմիտեի, Հակակոռուպցիոն կոմիտեի և Արդարադատության նախարարության ծառայողներ, դատախազներ (...):
Վերոգրյալի կապակցությամբ հայտնում եմ, որ «Արդա​րադատության նախարարության ծառայողներ» ձևա​կեր​պումը բովանդակային առումով խնդրահարույց է և հստակեցման կարիք ունի, քանի որ Արդարադա​տու​թյան նախարարությունում  իրականացվում է քաղաքա​ցիա​կան ծառայություն, հետևաբար քաղաքացիական ծա​ռա​յողներ են, իսկ եթե «Արդարադատության նախա​րարության ծառայողներ» եզրույթը վերաբերում է Ար​դա​րա​դատության նախարարության ենթակա մարմին​նե​րի ծառայողներին, մասնավորապես՝ քրեակա​տարո​ղական և հարկադիր կատարումն ապահովող ծառա​յող​ներին, ապա 16․2-րդ հոդվածի 8-րդ մասում արդեն իսկ անդրադարձ կատարվել է։ 

Բացի այդ, հարկ է նկատի ունենալ նաև, որ «Ազգային անվտանգության մարմիններում ծառայության մասին» օրենքի 19-րդ հոդվածի 6.1-ին մասով թափուր պաշ​տո​նում նշանակվելու իրավական հնարավորություն է տրվում նաև 6.1-ին մասում նշված մարմիններում և պաշ​տոններում նախկինում ծառայած կամ աշխատած անձանց:
	Ընդունվել է 

	11. Հաշվի առնելով Նախագծի 11-րդ հոդվածով գործող օրենքի նոր խմբագրությամբ շարադրվող 16.1-ին հոդ​վա​ծի բովանդակությունը (պաշ​տոն​ների դասակարգումը), ինչ​պես նաև այն հանգամանքը, որ Պե​տա​կան պահ​պա​նության ծառայություն գրասենյակը դառնում է են​թա​կա պե​տական մարմին, անհրաժեշտ է Նախագծով ամրագրել նաև ծառա​յու​թյան պաշտոնների անվա​նա​ցան​կը հաստատելու վերաբերյալ իրավա​կան կարգա​վո​րում:
	Ընդունվել է

	12. Նախագծի 12-րդ հոդվածով լրացվող գործող օրենքի 16․3-րդ հոդվածում սահմանվում է, որ (․․․) աշխատա​ժա​մանակի տևողության, հանգստի ժամանակի, արձա​կուր​դի, ծառայողների իրավունքների, պարտա​կանու​թյուն​նե​րի և վարձատրության, ծառայողների նկատմամբ կիրառ​վող սահմանափակումների, ծառայության ժամկետների (բա​ցառությամբ սույն հոդվածի 4-րդ մասով նա​խա​տես​ված ծառայության ժամկետները երկարաձգելու դեպ​քե​րի), ծառայության ժամկետի հաշվարկման կարգի, ծառա​յությունից արձակման, ծառայության կամ պաշտոնում վե​րա​կանգնման և այլ՝ սույն օրենքով չկարգավորված հա​րա​բերությունները կարգավորվում են «Ազգային անվտան​գության մարմիններում ծառայության մասին» օրենքով, իսկ ծառայողների սոցիալական պաշտ​պան​վա​ծու​թյան ու երաշխիքների, ինչպես նաև սույն օրենքով և «Ազգային անվտանգության մարմիններում ծառայության մասին» օրենքով չկարգավորված այլ հարաբերու​թյուն​նե​րը կարգավորվում են «Զինվորական ծառայության և զին​ծառայողի կարգավիճակի մասին» օրենքով: Հաշվի առնե​լով այն, որ «Ազգային անվտանգության մարմիններում ծա​ռայության մասին» օրենքում վարձատրության հարա​բե​րու​թյուններ կարգավորող դրույթներ սահմանված չեն, այլ հղում է կատարված «Պետական պաշտոններ և պե​տա​կան ծառայության պաշտոններ զբաղեցնող անձանց վար​ձատրության մասին» օրենքին, գտնում ենք, որ վերը նշված ձևակերպումը իրավական առումով խնդրահարույց է, և այդ հարաբերությունների կարգավորման իմաստով հղումը անհրաժեշտ է կատարել «Պետական պաշտոններ և պետական ծառայության պաշտոններ զբաղեցնող ան​ձանց վարձատրության մասին» օրենքին՝ այն համա​պա​տաս​խանեցնելով «Նորմատիվ իրավական ակտերի մա​սին» օրենքի 17-րդ հոդվածի 5-րդ մասին։ 

Բացի այդ, չնայած սոցիալական երաշխիքների կար​գա​վոր​ման իմաստով վերը նշված կետում հղում է կա​տար​վում «Ազգային անվտանգության մարմիններում ծառա​յու​թյան մասին» օրենքին, նույն 16․3-րդ հոդվածի 2-րդ մա​սում սահմանվում է, որ (․․․) սույն մասով նախատեսված դեպ​քում կադրերի տրամադրության տակ գտնվելու ամ​բողջ ժամանակահատվածում ծառայողին վճարվում է նրա զբաղեցրած վերջին պաշտոնի համար սահմանված պաշ​տո​նային դրույքաչափը։ 

Հաշվի առնելով, որ «Ազգային անվտանգության մար​մին​նե​րում ծառայության մասին» օրենքում արդեն իսկ առկա է նույնաբովանդակ դրույթ, առաջարկում ենք նախագծից հանել 16․3-րդ հոդվածի 2-րդ մասի 2-րդ պարբերությունը։
	Մասամբ է ընդունվել 
Լրացվող նոր՝ 16.3-րդ հոդվածի 1-ին մասից և վարձատ​րու​թյան բա​ռե​րը հանվել են, միաժամանակ, նա​խագիծը լրացվել է, և Պե​տա​կան պահ​​պա​նության ծառա​յու​թյան ծա​​ռա​յող​նե​րի վար​ձատ​րու​թյան հետ կապ​ված իրավակար​գա​վորումները նախա​տես​վել են լրացվող նոր՝ 17.1-ին հոդ​վածով:
Անհրաժեշտ է նկատի ունենալ, որ լրացվող նոր՝ 16.3-րդ հոդվածի 2-րդ մասով նախատեսվող՝ Պե​տա​​կան պահպանու​թյան ծառա​յու​թյան ծառայողին կադրերի տրա​​մադրության տակ թողնելու նման դեպք Ազգային անվտան​գության մարմիններում ծառա​յու​թյան մասին օրենքի 26-րդ հոդ​վածի 1-ին մասով նախատեսված չէ, ուստի նախագծով Պե​տա​​կան պահպանու​թյան ծառա​յու​թյան ծա​ռայողին կադրերի տրա​​մադ​րու​թյան տակ թողնելու տվյալ դեպ​քի համար նախատեսվել է համա​պա​տաս​խան իրավա​կար​գա​վորում: Ելնելով վերոգրյալից՝ նպա​տակա​հար​մար է գտնվել լրացվող նոր՝ 16.3-րդ հոդվածի 2-րդ մասը թողնել անփոփոխ:

	13. Նախագծի 12-րդ հոդվածով գործող օրենքի նոր խմբագ​րությամբ շարադրվող 16.3-րդ հոդվածի 2-րդ մա​սով սահմանվում է, որ Ծառայողական անհրա​ժեշ​տու​թյու​նից ելնելով ծառայության ծառայողը կարող է թողնվել կադ​րերի տրամադրության տակ ծառայության կառուց​ված​քային ստորաբաժանումից ծառայության մեկ այլ ստո​րա​բաժանում տեղափոխելիս` մինչև 2 ամիս ժամանակով:

Նշված իրավանորմի բովանդակությունից ուղղակիորեն հետևում է, որ ծա​ռա​յողական անհրաժեշտությունից ել​նե​լով՝ ծառայողը պաշտոնի նշանակ​վե​լու նպատակով մի կա​ռուց​վածքային ստորաբաժանումից տեղափոխվում է մեկ այլ կառուցվածքային ստորաբաժանում, սակայն  այդ տեղափոխումը կա​րող է տևել 2 ամիս և այդ ընթացքում ծառայողը թողնվում է կադրերի տրամադրության տակ: Հաշվի առնելով, որ Պետական պահպանության ծառա​յող​ների վրա նույնպես տարածվում է «Ազգային անվտան​գու​թյան մարմիններում ծառայության մասին» օրենքի կար​գավորումները, ապա այս առումով հարկ է նկատի ունե​նալ, որ հիշյալ օրենքով կադրերի տրա​մադ​րության տակ թողնելու նման հիմք նախատեսված չէ, բացի այդ, չի կարող ծառայողական անհրաժեշտությունից ելնելով՝ ծա​ռա​յողը միաժամանակ և տեղափոխվի, և կադրերի տրա​մադրության տակ թողնվի:
	Մասամբ է ընդունվել
Պե​տա​​կան պահպանության ծա​ռա​​​յու​թյան ծառայողին կադրերի տրա​​մադրության տակ թողնելու տվյալ դեպքը նախատեսելու հան​​գամանքը պայմանավորված  է Պե​տա​​կան պահպանության ծա​​​​ռա​​​յու​թյան գործու​նեության առ​ան​​ձ​նա​​հատ​կություն​ներից ել​նե​լով գործ​նականում պար​բե​րա​բար ի հայտ եկող որոշակի խնդիր​ներ օրենսդրության շրջա​նա​կներում կանոնա​կար​գելու անհր​ա​​​ժեշտությամբ: 
Միաժամանակ, լրացվող նոր՝ 16.3-րդ հոդվածի 2-րդ մասում կա​​ռուց​վածքային ստորա​բա​ժա​նու​մից ծառայության մեկ այլ ստո​րա​բաժանում տեղափոխելիս բա​​​ռերը փոխարինվել են մի կա​​ռուցվածքային ստո​րա​բաժա​նու​մից մինչև ծառա​յության մեկ այլ կա​ռուցվածքային ստորա​բա​ժա​նում տեղա​փո​խվե​լը բա​ռե​րով: 

	14. Նախագծի 12-րդ հոդվածով գործող օրենքի նոր խմբա​գրությամբ շարադրվող 16.4-րդ հոդվածի 1-ին և 2-րդ մասերով նախատեսվում է կարգավորել ծառա​յու​թյան պետին և ծառայության պետի տեղակալին պաշ​տո​նի նշանակելու և պաշտոնից ազատելու հետ կապված հար​ցերը:

Հաշվի առնելով, որ ծառայության պետի և ծառայության պետի տեղակալի պաշտոնները համարվում են ենթակա պետական մարմնի ղեկավարի և ենթակա պետական մար​մնի ղեկավարի տեղակալի պաշտոններ, իսկ այդ պաշ​տոնների նշանակման և պաշտոններից ազատման հար​ցերը կարգավորվում են «Հանրային ծառայության մա​սին» օրենքի 9-րդ հոդվածի 5-րդ և 6-րդ մասերով, հետևաբար Նախագծի 12-րդ հոդվածով գործող օրենքի նոր խմբագրությամբ շարադրվող 16.4-րդ հոդվածի 1-ին և 2-րդ մասերով առաջարկվող իրավական կարգավո​րում​նե​րի անհրաժեշտությունը բացակայում է:
	Չի ընդունվել
Անհրաժեշտ է նկատի ունենալ, որ Պետական պահպանության ծա​ռայությունը, բացի այն, որ նա​խատեսվում է դարձնել վարչա​պե​տին ենթակա մարմին, այն նաև Պաշտպա​նու​թյան մասին օրենքի 3-րդ հոդ​վածի 1-ին մասի 7-րդ կետի համաձայն՝ հան​դի​սա​նում է այլ զորքերի տեսակ, իսկ տվյալ օրեն​քի 9-րդ հոդ​վածի 1-ին մասի 2-րդ կետի համաձայն՝ ՀՀ վար​չապետը Հան​րա​պե​տու​թյան նա​խա​գահին է ներկայացնում առա​ջարկու​թյուն​ներ զին​ված ուժերի և այլ զոր​քերի բարձրագույն հրա​մա​նա​տա​րա​կան կազմի պաշ​տոն​​նե​րում նշանակելու և պաշ​տոն​նե​րից ազա​տել​ու, բարձրա​գույն զինվորական կոչումներ շնորհելու վե​րա​բեր​յալ: Բացի այդ, անհրաժեշտ է նկատի ունենալ, որ Պե​տա​կան պահպանության ծառայության պետի պաշտոնը չի հան​դիսանալաու զինվորական ծառայության պաշտոն: Հաշվի առ​​նելով վերոգրյալը, օրենսդրական հակասություններից խու​սա​փե​լու և հստակություն ապահովելու նպա​տա​կով՝ նպա​տա​կա​հար​​​​​մար է գտնվել պահպանել լրաց​վող նոր՝ 15.1-ին և 15.2-րդ հոդ​վածների համապատասխանաբար 2-րդ և 3-րդ մա​սե​րով առա​​ջարկ​վող իրավական կար​գավորում​նե​րը:

	15. Նախագծի 13-րդ հոդվածով նախատեսվում է ուժը կորց​րած ճանաչել գործող օրենքի 25-րդ հոդվածը, որի հա​մաձայն՝  Պետական  պահ​պա​նու​թյան ծառայությունը Հա​յաս​տանի Հանրապետության Նախագահի և բարձ​րաս​​տիճան  պաշտոնատար այլ անձանց անվտան​գու​թյան ապահովման վար​չության իրավահաջորդն է, այսինքն՝ նշված հոդվածի իրավակար​գա​վո​րումները ար​դեն իսկ իրացվել են, ուստի գործող օրենքի 25-րդ հոդ​վածը ուժը կորցրած ճանաչելու անհրաժեշտությունը բա​ցա​կայում է, բացի այդ, նշված հոդվածը գործող օրենքի եզ​րափակիչ կարգավորումն է։
	Ընդունվել է

	16. Նախագծի 14-րդ հոդվածի 2-րդ մասի համաձայն՝ Վար​չապետին ենթակա պետական պահպանության ծա​ռա​յությունն Ազգային անվտանգության ծառայության պե​տա​կան պահպանության ծառայություն գրասենյակի իրա​վա​հաջորդն է:

Այս կապակցությամբ հայտնում եմ, որ «Կառավարչական իրավա​հա​րա​բե​րու​թյունների կարգավորման մասին» օրեն​քի 3-րդ հոդվածի 3-րդ մասի հա​մաձայն՝ ենթակա պե​տական մարմինն ստեղծվում է օրենքով: Հիշյալ օրեն​​քի 22-րդ հոդվածի 1-ին մասի համաձայն՝ պետական մարմինը վերակազմակերպվում` միաձուլվում, միացվում, բա​ժանվում, առանձնաց​վում, վերակազմավորվում է օրեն​քով, իսկ նույն հոդվածի 6-րդ մասով սահ​մանված է, որ սույն հոդվածով սահմանված կանոնակարգումները տա​րած​վում են նաև ենթակա պետական մարմինների և մարզ​պետների աշխա​տա​կազմերի վրա:

Հաշվի առնելով վերոգրյալը՝ գտնում ենք, որ Նախագծի 14-րդ հոդվածի 2-րդ մասը իրավական կարգավորման առու​մով սխալ է։ Հիմք ընդունելով այն հանգամանքը, որ Պետական պահպանության ծառայությունը դառնում է պե​տական կառավարման համակարգի մարմին, ուստի անհրաժեշտ է «Պետական կառավարման համակարգի մար​մինների մասին» օրենքի անցումային դրույթներում նա​խատեսել իրավական կարգավորում՝ սահմանելով, որ Ազգային անվտանգության ծառայությունից առանձնաց​ման եղանակով ստեղծվում է Պետական պահպանության ծա​ռայություն: Սույն առաջարկության համատեքստում անհրա​ժեշտ է Նախագծի 14-րդ հոդվածի 2-րդ մասը հա​նել։
	Մասամբ է ընդունվել
Առաջարկության հիման վրա «Հա​տուկ պետական պաշտ​պա​նության ենթակա անձանց անվտան​​գության ապահովման մա​սին» Հայաստանի Հանրա​պե​տու​​թյան օրենքում փոփո​խու​թյուն​​​ներ և լրացում​ներ կա​տա​րե​լու մասին» օրենքի նախագծի 14-րդ (նոր խմբ.՝ 19-րդ) հոդվածի 2-րդ մասով նախատեսված դրույթը հանվել է: Համապատասխան իրա​վակարգավորումներն ամ​րագրվել են «Պե​տա​կան կառա​վարման հա​մա​կարգի մար​մին​ների մասին» Հայաս​տա​նի Հան​րապետության օրենքում փո​փո​խություններ և լրա​ցում կատա​րելու մասին օրեն​​քի նախագծի անցումային դրույթներում (հոդված 3)՝ հաշվի առնելով, որ «Պետական կառավարման հա​մա​​կարգի մար​մինների մասին» օրեն​քի անցումային դրույթներն ար​դեն իսկ իրացված են: 

	17. «Հանրային ծառայության մասին» օրենքում լրացում և փոփոխություն կա​տարելու մասին» օրենքի նախագծով նա​խատեսվում է գործող «Հան​րա​յին ծառայության մա​սին» օրենքի 3-րդ հոդվածի 3-րդ մասում կատարել լրա​ցում և պետական պահպանության ծառայությունը սահ​մա​նել որպես պետական ծառայության առանձին տեսակ:
Այս կապակցությամբ հայտնում եմ, որ ներկայումս հա​տուկ պետական պաշտ​պանության ենթակա անձանց պե​տա​կան պահպանությունն իրա​կա​նաց​նում է Պետական պահ​պանության ծառայությունը, որը Ազգային անվտան​​գու​թյան ծառայության գրասենյակն է և պետական պահ​պա​նու​թյան իրականացման հետ կապված հարաբերու​թյուն​ները կարգավորվում են «Ազգային անվտանգության մարմիններում պետական ծառայության մա​սին» օրենքով: Հիշյալ օրենքի 1-ին հոդվածի 1-ին մասով սահմանված է, որ ազ​գային անվտանգության մարմիններում ծառա​յու​թյու​նը զինվորական ծա​ռայություն է, որի առանձ​նա​հատ​կությունները սահմանվում են սույն օրենքով, այլ օրենքներով և իրավական ակտերով:
Նախագծով առաջարկվող կարգավորումների բովանդա​կու​թյունից ուղղա​կիո​րեն հետևում է, որ Նախագծի ընդու​նու​մից հետո Պետական պահ​պա​նու​թյան ծառայությունը գործելու է վարչապետին ենթակա պետական մարմ​նի կար​գավիճակով, սակայն Նախագծի 12-րդ հոդվածով գոր​​ծող օրենքի նոր խմբագրությամբ շարադրվող 16.3-րդ հոդվածի 1-ին մասի համաձայն՝ Ծա​ռայությունում ծա​ռա​յու​թյան հետ կապված և դրանով պայ​մանավորված, այդ թվում՝ ծառայության անցնելու համար ներկայացվող պա​​հանջ​ների, ծառայողների նշանակման, տեղափոխման և ազատման, կոչումների շնորհման և զրկման, իջեցման ու վերականգնման, կոչումների շնորհման ժամկետների, ծա​ռա​յողների ատեստավորման, վերա​պատ​րաստ​ման, ուսում​նա​ռության, կադրերի տրամադրության տակ թողնելու, աշխա​տա​ժամանակի տևողության, հանգստի ժամանակի, արձակուրդի, ծա​ռայող​ների իրավունքների, պարտականությունների և վարձատրության, ծառայող​նե​րի նկատմամբ կիրառվող սահմանափակումների, ծառա​յության ժամ​կետ​նե​րի, ծառայության ժամկետի հաշվարկ​ման կարգի, ծառայությունից ար​ձակ​ման, ծառայության կամ պաշտոնում վերականգնման և այլ՝ սույն օրեն​քով չկարգավորված հարաբերությունները կարգավորվում են «Ազգային անվտանգության մարմիններում ծառա​յու​թյան մասին» օրենքով:

Այսինքն՝ Պետական պահպանության ծառայության հետ կապ​ված հա​րա​բերությունները Նախագծի ընդունումից հե​տո դարձյալ կարգավորվելու են «Ազգային անվտան​գության մարմիններում ծառայության մասին» օրենքով, քա​նի որ Նախագծով Պետական պահպանության ծառա​յու​թյանը չի վե​րա​պա​հվում ծառայությանն բնորոշ առանձ​նա​հատկություն, որով Պետական պահ​պանության ծառա​յու​թյունում ծառայությունը կտարբերվի ազգային անվտան​​գության մարմիններում ծառայությունից և որը կարող էր հիմք հանդիսանալ պետական պահպանության ծառայությունը՝ որպես պետական ծառայության առանձին տեսակ նախատեսելու համար: Վերոգրյալի հաշ​վառ​մամբ պարզ է դառնում, որ պետական պահպանության ծառա​յու​թյու​նում, որպես պետական ծառայության առանձին տե​սակ, պետական պահ​պա​նության ծառայություն, չի կա​րող սահմանվել։
Ելնելով վերոգրյալից՝ անհրաժեշտ է «Հանրային ծառա​յու​թյան մասին» օրեն​քում լրացում և փոփոխություն կա​տա​րելու մասին» օրենքի նախագծից հանել 1-ին հոդվածը: 

Միաժամանակ հարկ է նշել նաև, որ Կառավարության կող​մից հանրային ծառայության համակարգի բարեփո​խում​ների հիմնական նպատակը պետա​կան ծառայության հատվածականության վերացումն է, իսկ Նախագծով պե​տա​կան պահպանության ծառայությունը՝ որպես առանձին ծառայության տեսակ, նախատեսելը չի բխում ոլորտում իրա​կանացվող պետական քաղաքականությունից:
	Ընդունվել է
 

	5. ՀՀ վարչապետի աշխատակազմի քաղաքացիական ծառայության գրասենյակ
	10.06.2022թ.

	1. Հաշվի առնելով «Կառավարչական իրավա​հա​րա​բե​րու​թյուն​ների կարգա​վոր​ման մասին» օրենքի 6-րդ հոդվածի 2-րդ մասով սահմանված ենթակա պետական մարմնի կա​ռուցվածքին ներկայացվող պահանջները՝ գրությամբ առաջարկվել էր առանձին քննարկման առարկա դարձնել Պետական պահ​պա​նության ծառայության՝ որպես ենթա​կա պետական մարմնի գլխա​վոր քարտուղար կամ աջակ​ցող մասնագիտական կառուցվածքային ստորա​բա​ժա​նում​ներ ունենալու հարցը: Սույն առաջարկությունը չի ըն​դունվել այն հիմ​նավորմամբ, որ «Կառավարչական իրա​վահարաբերությունների կար​գա​վոր​ման մասին» օրենքի 4-րդ հոդվածի 1-ին մասով սահմանված է, որ վար​չա​պե​​տին ենթակա պետական մարմինները կարող են չունենալ աջակ​ցող մասնագիտական կառուցվածքային ստո​րա​բա​ժա​նումներ և գլխավոր քար​տու​ղար, իսկ նույն հոդվածի 2-րդ մասով սահմանված է, որ այս դեպքում իրա​կա​նաց​նե​լու է վարչապետը:
Այս կապակցությամբ հայտնում ենք, որ «Կառավարչական իրավահա​րա​բե​րու​թյունների կարգավորման մասին» օրեն​քի 4-րդ հոդվածի 2-րդ մասով սահմանված է, որ աջակցող մասնագիտական կառուցվածքային ստո​րա​բա​ժա​նումներ և գլխավոր քարտուղար չունեցող ենթակա պե​տական մարմնի՝ քաղաքացիական իրա​վահարա​բե​րու​թյունների մասնակցությունը, կազ​մա​կերպական հար​ցերի կարգավորումը, անձնակազմի կառավարումն իրականացնում է այն պետական մարմինը, որի են​թա​կայությամբ գործում է ենթակա պետական մարմինը: Այ​սինքն՝ նշված իրավական կար​գա​վոր​ման բո​վան​դա​կու​թյու​նից ուղղակիորեն հետևում է, որ Պետական պահ​պա​նու​թյան ծառայության քաղաքացիական իրա​վա​հա​րա​բե​րու​թյուն​ների մաս​նակ​ցությունը, կազմակերպական հար​ցե​րի կարգավորումը, անձնակազմի կառավարումն իրա​կանացնելու է ոչ թե վարչապետը, այլ Վարչապետի աշ​խա​տակազմը: 

Այս առումով հարկ է նկատի ունենալ, որ Վարչապետի աշ​խատակազմում գոր​ծում է քաղաքացիական ծա​ռայու​թյուն։ Այսպիսի պայմաններում կար​ծում ենք, որ «Կա​ռա​վար​չական իրավահարաբերությունների կարգավորման մասին» օրենքի 4-րդ հոդվածի 2-րդ մասով նախատեսված ընթացակարգով Պետական պահպանության ծա​ռա​յու​թյան գործունեության ապահովումը կարող է խնդրա​հա​րույց լինել հենց նշված ծառայության գործառույթների պատ​շաճ իրականացման տեսանկյունից։

Հարկ է նշել նաև, որ պետական մարմնում աջակցող գոր​ծա​ռույթ իրա​կա​նաց​նող ստորաբաժանումների նախա​տե​սու​մը չի ենթադրում այդ ստորա​բաժանումներում պար​տա​դիր կերպով քաղաքացիական ծառայության ներդնում։ 

Ելնելով վերոգրյալից՝ առաջարկում ենք Պետական պահ​պա​նության ծա​ռա​յության մարմնի բնականոն գործու​նեու​թյունն իրականացնելու և ապա​հո​վե​լու նպատակով անհրա​ժեշտ է բավարարել «Կառավարչական իրավահա​րա​բե​րությունների կարգավորման մասին» օրենքով են​թա​կա պետական մարմ​նի կառուցվածքին ներկայացվող պահանջները, մաս​նա​վորապես՝ նախա​տեսել գլխավոր քար​տուղարի գործառույթներ իրա​կա​նաց​նող պաշտոն և աջակցող մասնագիտական կառուցվածքային ստորաբա​ժա​նումներ:
	Մասամբ է ընդունվել
Նախատեսվում է, որ նա​խագծերի փաթեթի ընդունումից և Պե​տական պահպանության ծա​​​ռայության առանձնացումից հե​​տո՝ կառուց​ված​քա​յին ու կազմ-հաստիքային փոփո​խու​թյուններ իրա​կանացնելիս կստեղծ​​​վի Պե​տա​կան պահպա​նու​թյան ծա​ռա​յու​թյան պետի աշ​խա​տակազմի ղե​կավարի հաս​տիք, որին կվե​րա​պա​հվեն նաև գլխավոր քար​տու​ղարի լիա​զո​րությունները: Ինչ վե​րաբերում է աջակցող մաս​նա​գիտական կա​ռուցվածքային ստո​​​​​րա​​բաժա​նում​նե​ր նախա​տե​սել​ուն, ապա անհրաժեշտ է նկա​տի ունենալ, որ համաձայն Հա​տուկ պետա​կա​ն պաշտ​պա​նու​թյան ենթակա ան​ձանց անվտան​գու​թյան ապա​հով​ման մասին օրեն​քի 10-րդ հոդ​վածի 9-րդ մա​սի՝ Պետական պահպանության ծա​ռայությունը կա​րող է ունենալ ինչպես հիմ​նա​կան մասնա​գի​տա​կան, այնպես էլ աջակ​ցող մաս​նա​գիտական կա​ռուց​ված​քա​յին ստո​րա​բա​ժա​նում​ներ, ուստի տվյալ հարցին հնա​րա​վոր կլինի անդրա​դառ​նալ նա​խագծերի փա​թե​թի ըն​դու​նու​մից հետո Պե​տա​կան պահ​​պա​նության ծա​ռայության կառուց​ված​քը մշակելիս:

	2. Նախագծի 12-րդ հոդվածով գործող օրենքի նոր խմբագրությամբ շա​րադրվող 16.4-րդ հոդվածի 1-ին և 2-րդ մասերով նախատեսվում է կար​գա​վորել ծառա​յու​թյան պետին և ծառայության պետի տեղակալին պաշ​տո​նի նշա​նակելու և պաշտոնից ազատելու հետ կապված հար​ցերը:
Հաշվի առնելով, որ ծառայության պետի և ծառայության պետի տեղակալի պաշտոնները համարվում են ենթակա պետական մարմնի ղեկավարի և ենթակա պետական մարմ​նի ղեկավարի տեղակալի պաշտոններ, այսինքն՝ հան​րային պաշտոններ, իսկ հանրային պաշտոնների նշա​նակման և պաշ​տոն​ներից ազատման հետ կապված հարաբերությունները կարգավորվում են «Հանրային ծա​ռա​յության մասին» օրենքով, մասնավորապես՝ հիշյալ օրեն​քի 9-րդ հոդվածի 5-րդ և 6-րդ  մասերով, ուստի իրա​վա​կան նորմի ան​հարկի կրկնություններից խուսափելու համար առաջարկում ենք Նախագծից հանել Նախագծի 12-րդ հոդվածով գործող օրենքի նոր խմբագրությամբ շա​րադրվող 16.4-րդ հոդվածի 1-ին և 2-րդ մասերը:
	Չի ընդունվել

Տե՛ս՝ ՀՀ վարչապետի աշխա​տա​կազմի քաղաքացիական ծառա​յու​թյան գրասենյակի ղեկավարի 01.06.2022թ. N 42/43.7/17615-2022 գրությամբ ներկայացված կար​ծիքի 14-րդ կետի վերա​բեր​յալ մեր կողմից ներկայացված դիր​քո​րոշումը:

	3. «Հանրային ծառայության մասին» օրենքում լրացում և փո​փոխություն կատարելու մասին» օրենքի նախագծով նա​խատեսվում է գործող «Հան​րա​յին ծառայության մա​սին» օրենքի 3-րդ հոդվածի 3-րդ մասում կատարել լրա​ցում և պետական պահպանության ծառայությունը սահ​մա​նել որպես պե​տա​կան ծառայության առանձին տեսակ:
Այս կապակցությամբ հայտնում եմ, որ ներկայումս հա​տուկ պետական պաշտ​պանության ենթակա անձանց պե​տա​կան պահպանությունն իրա​կա​նացնում է Պետական պահպանության ծառայությունը, որը Ազգային անվտան​​գու​թյան ծառայության գրասենյակն է և պետական պահ​պա​նության իրականացման հետ կապված հարա​բե​րու​թյուն​ները կարգա​վոր​վում են «Ազգային անվտանգության մար​միններում պետական ծառա​յու​թյան մասին» օրենքով: Հիշյալ օրենքի 1-ին հոդվածի 1-ին մասով սահ​ման​ված է, որ ազգային անվտանգության մարմիններում ծա​ռա​յու​թյու​նը զին​վո​րական ծառայություն է, որի առանձ​նա​հատ​կությունները սահմանվում են սույն օրենքով, այլ օրենքներով և իրավական ակտերով:
Նախագծով առաջարկվող կարգավորումների բովան​դա​կու​թյունից ուղղա​կի​որեն հետևում է, որ Նախագծի ըն​դու​նումից հետո Պետական պահ​պա​նության ծառայությունը գոր​ծելու է վարչապետին ենթակա պետական մարմ​նի կար​գավիճակով, սակայնՆախագծի 12-րդ հոդվածով գոր​ծող օրենքի նոր խմբագրությամբ շարադրվող 16.3-րդ հոդ​վածի 1-ին մասի համաձայն՝ Ծառայությունում ծառա​յու​թյան հետ կապված և դրանով պայմա​նա​վոր​ված, այդ թվում՝ ծառայության անցնելու համար ներկայացվող պա​հանջ​ների, ծառայողների նշանակման, տեղափոխման և ազատ​ման, կոչումների շնորհման և զրկման, իջեցման ու վե​րականգնման, կոչումների շնորհման ժամկետների, ծա​ռա​յողների ատեստավորման, վերապատրաստման, ուսում​​նառության, կադրերի տրամադրության տակ թող​նե​լու, աշխա​տա​ժա​մա​նակի տևողության, հանգստի ժա​մա​նակի, արձակուրդի, ծառայողների իրավունքների, պար​տականությունների և վարձատրության, ծառա​յող​նե​րի նկատմամբ կիրառվող սահմանափակումների, ծա​ռա​յու​թյան ժամկետների, ծառայության ժամկետի հաշվարկ​ման կարգի, ծառայությունից արձակման, ծառայության կամ պաշտոնում վերականգնման և այլ՝ սույն օրենքով չկար​գավորված հարաբերությունները կարգավորվում են «Ազգային անվտան​գու​թյան մարմիններում ծառա​յու​թյան մասին» օրենքով:

Այսինքն՝ Պետական պահպանության ծառայության հետ կապված հարա​բե​րու​թյունները Նախագծի ընդունումից հե​տո դարձյալ կարգավորվելու են «Ազգային անվտան​գության մարմիններում ծառայության մասին» օրենքով, քա​նի որ Նախագծով Պետական պահպանության ծա​ռա​յու​թյանը չի վերա​պահվում ծառայությանն բնորոշ առանձ​նա​հատկություն, որով Պետական պահպանության ծա​ռա​յու​թյունում ծառայությունը կտարբերվի ազգային անվտան​​գության մարմիններում ծառայությունից և որը կա​րող էր հիմք հանդիսանալ պետական պահպանության ծա​ռայությունը՝ որպես պետական ծառայության առանձին տե​սակ նախատեսելու համար: Վերոգրյալի հաշ​վառ​մամբ պարզ է դառնում, որ պետական պահպանության ծա​ռա​յու​թյու​նում, որպես պետական ծառայության առանձին տեսակ, պետական պահ​պանության ծառայություն, չի կա​րող սահմանվել։
Ելնելով վերոգրյալից՝ անհրաժեշտ է «Հանրային ծա​ռա​յու​թյան մասին» օրենքում լրացում և փոփոխություն կա-տա​րելու մասին» օրենքի նախագծից հանել 1-ին հոդվածը: 

Միաժամանակ հարկ է նշել նաև, որ Կառավարության կող​մից հանրային ծառայության համակարգի բարե​փո​խում​ների հիմնական նպատակը պե​տա​կան ծառայության հատվածականության վերացումն է, իսկ Նախագծով պե​տա​​կան պահպանության ծառայությունը՝ որպես առանձին ծառայության տե​սակ, նախատեսելը չի բխում ոլորտում իրա​կանացվող պետական քաղա​քա​կանությունից:
	Ընդունվել է

	6. ՀՀ արդարադատության նախարարություն

	04.07.2022թ.

	
	N //29125-2022

	1. ««Հատուկ պետական պաշտպանության ենթակա անձանց անվտան​գու​թյան ապահովման մասին» օրենքում փոփոխություններ և լրացումներ կա​տա​րելու մասին» օրենքի նախագծի (այսուհետ՝ Նախագիծ) վերաբերյալ հայտ​նում ենք հետևյալը՝

1) Նախևառաջ անդրադառնալով նախագծերի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանա​կու​թյուն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կար​գավորման նպատակը, բնույթը և ակնկալվող արդյունքը: 

Նախագծի 3-րդ և 4-րդ հոդվածներով  նախատեսվում է հետևյալը՝

«3. Պաշտոնաթող Հանրապետության նախագահներին Հայաստանի Հան​րա​պետու​թյան տարածքում տրամադրվում է անձնական պետական պահ​պանություն՝ 7 տարի ժամկետով, բացառությամբ օրենքով նախա​տես​ված դեպքերի: Պաշտոնաթող Հանրապետու​թյան նախագահներին, սույն մասով նախատեսված պետական պահպանության ժամկետի ավարտից հե​տո, պետական պահպանություն կարող է տրամադրվել վարչապետի որոշ​մամբ, որը ենթակա չէ հրապարակման: Պաշտոնաթող Հանրա​պե​տու​թյան նախագահների՝ օտար​երկրյա պետություններում գտնվելու ժամա​նակ պետական պահպանություն կարող է տրամադրվել մեկ տարվա ըն​թաց​քում օտարեկրյա պետություններ կատարվող ոչ ավելի, քան 20 օր ընդ​հանուր տևողությամբ այցերի ընթացքում: Պաշտոնաթող Հանրա​պետու​թյան նախագահները կարող են ժամանակավորապես կամ ընդմիշտ հրա​ժարվել պետական պահպանությունից` այդ մասին գրավոր իրազեկելով ծա​ռայության պետին։

Պաշտոնաթող վարչապետներին Հայաստանի Հանրապետության տա​րած​քում տրա​մադրվում է անձնական պետական պահպանություն՝ 10 տա​րի ժամկետով, բացառությամբ օրեն​քով նախատեսված դեպքերի: Պաշ​տո​նա​թող վարչապետներին, սույն մասով նա​խա​տես​ված պետական պահ​պա​նության ժամկետի ավարտից հետո, պետական պահպանություն կա​րող է տրա​մադրվել վարչապետի որոշմամբ, որը ենթակա չէ հրապարակման: Պաշ​​տո​նա​թող վարչապետների՝ օտարերկրյա պետություններում գտնվելու ժամանակ պետական պահպա​նու​թյուն կարող է տրամադրվել մեկ տարվա ընթացքում օտարեկրյա պետություններ կատարվող ոչ ավելի, քան 20 օր ընդհանուր տևողությամբ այցերի ընթացքում: Պաշտոնաթող վար​չա​պե​տնե​րը կարող են ժամանակավորապես կամ ընդմիշտ հրաժարվել պետական պա​հպա​նու​թյու​նից` այդ մասին գրավոր իրազեկելով ծառայության պետին:» 

Տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել նախագծով առաջարկվող վերոնշյալ կար​գա​վո​րումների արդյունավետությունը, քանի որ բացակայում են ընթացիկ իրա​վի​ճակի, խնդիրների, տվյալ բնագավառում իրականացվող քաղա​քակա​նու​թյան, կարգավորման նպատակի, բնույթի և ակնկալվող արդյունքի համա​պա​տասխան վերլուծությունները, ինչն էական նշանակություն և կարևորու​թյուն ունի ներկայացված առաջարկությունների հիմնավորվածությունը լի​ար​ժեք ձևով գնահատելու համար: Նախագծի հիմնավորումից պարզ է դառ​նում, որ որևէ վերլուծություն չի իրականացվել, չի ներկայացվել միջազգային փորձը:

Մասնավորոպես՝ Նախագծին կից ներկայացված հիմնավորումից պարզ չի դառնում, թե ի՞նչ նպատակ է հետապնդում պաշտոնաթող Հանրա​պետու​թյան նախագահներին և վարչապետներին գործող «Հատուկ պետական պաշտ​պանության ենթակա անձանց անվտանգության ապահովման մա​սին» օրենքի (այսուհետ՝ Օրենք) հիման վրա տրամադրվող ցմահ անձ​նա​կան պետական պահպանությունը որոշակի, համապատասխանաբար՝ 7 և 10 տարի ժամկետով սահմանափակելը:

Միաժամանակ՝ պարզ չի դառնում նաև Նախագծի այն կարգավորման նպա​տակը, որի համաձայն՝ այդ նա​խա​տես​ված պետական պահպանության ժամկետի ավարտից հետո, պետական պահպանություն կա​րող է տրա​մադրվել վարչապետի որոշմամբ, որը ենթակա չի լինելու հրապարակման:
Մինչդեռ գտնում ենք, որ անհրաժեշտ էր բացահայտել ոլորտի ընթացիկ իրավիճակը և տվյալ ոլորտում իրականացվող քաղաքականությունը, խնդիր​ները, առհասարակ առաջարկվող կարգավորումների անհրա​ժեշտու​թյու​նը, վերլուծել նախատեսվող կարգավորումների ռիսկային գործոնները, որից հետո միայն կարելի է անցնել Օրենքում առաջարկվող կարգավորման ներդրմանը: 

Հայաստանի Հանրապետության սահմանադրական դատարանը, 2014 թվա​կանի դեկտեմբերի 2-ի ՍԴՈ–1176 որոշմամբ անդրադառնալով  օրենք​նե​րի հիմնավորվածությանը, արձանագրել է. «(…) օրենսդրությունն ստա​տիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերու​թյուն​ների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրա​կան փոփոխությունների գործընթացի կայունությունն ու ներդաշ​նա​կությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբ​յեկտին իր վարքագիծը համապատասխանեցնել փոփոխվող օրենսդրա​կան նորմերին` թույլ չտալով իրավակիրառ մարմինների կող​մից ցուցաբերված սուբյեկտիվիզմի դրսևորում և հայեցողության ընդ​լայ​նում։»:

Ամփոփելով վերոգրյալը` գտնում ենք, որ Նախագծի վերոնշյալ կար​գա​վո​րում​ները ունեն լրացուցիչ հիմնավորման կարիք`  բարձրացված խնդիրների համատեքստում:

Միաժամանակ՝ ցանկանում ենք նշել, որ Նախագծի 3-րդ և 4-րդ հոդ​վա​ծ​նե​րով  նախատեսվող այն հայեցողական լիազորություն տվող իրավակարգա​վո​​րումը, որի համաձայն՝ նախատեսված պետական պահպանության ժամ​կետի ավարտից հետո, պետական պահպանություն կարող է տրա​մադրվել վարչապետի որոշմամբ, որը ենթակա չի լինելու հրա​պա​րակ​ման, խնդրահարույց է ՀՀ Սահմանադրության 51-րդ հոդվածում ամ​րագրված տեղեկություններ ստանալու իրավունքի համատեքստում, որը ժո​ղովրդավարության, բաց կառավարման, հանրային իշխանության թա​փան​ցի​կության և հաշվետվողականության առանցքային տարրերից է և առան​ձ​նա​հատուկ տեղ ունի եվրոպական երկրների սահմանադրություններում: Եվ​րո​պական միության հիմնական իրավունքների խարտիայի 42-րդ հոդվ​ա​ծում ևս ամրագրված է այս իրավունքը:
	Մասամբ է ընդունվել

Հիմնավորման մեջ ներառման ենթակա մասերի վերաբերյալ ներ​կայացված առաջարկության կապակցությամբ անհրաժեշտ է նկատի ունենալ, որ պետական-իրավական փորձաքննության ներ​կայացվող նորմատիվ իրավական ակտերին կցվող հիմ​նավորման մեջ շարադրման ենթակա տեղեկություններին անդ​րա​դառնում է միայն Նորմատիվ իրավական ակտերի մասին օրենքի 6-րդ հոդվածի 5-րդ մասը, համաձայն որի՝ փոր​ձաքննու​թյան ներկայացվող նորմատիվ իրավական ակտին կցվող հիմ​նավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նոր​մատիվ բնույթի հիմնավորվածությունը: Տվյալ մասով սահ​ման​​ված է այն տեղեկությունների ցանկը, որոնք պետք պա​րու​նակի հիմ​նավորումը, և նա​խագծերի փաթեթին կից ներ​կա​յաց​ված հիմնավորումը պա​րու​նակում է Նորմատիվ իրավական ակ​​​տերի մասին օրենքի 6-րդ հոդվածի 5-րդ մասով պա​հանջ​վող ամբողջ տեղեկատվությունը: Ինչ վերաբերում է Ազգային ժողովի քննարկմանը ներկայացվող օրենքների նախագծերի հիմնավորումներին, ապա դրանց անդրադառնում է Ազգային ժողովի 2016 թվականի դեկտեմբերի 16-ի ԱԺՈ-267-Ն որոշման հավելվածի 25-րդ կետի 2-րդ ենթակետը, որով սահմանված պահանջներին ևս նա​խագծերի փաթեթին կից ներ​կա​յաց​ված հիմնավորումը համապատասխանում է: Բացի այդ, անհրա​ժեշտ է նկա​տի ունենալ, որ նախագծերի փաթեթին կից ներ​կա​յացված հիմ​նավորման կառուցվածքի ընտրության համար հիմք է ընդունվել նաև Արդարադատության նախարարության կողմից մշակված բազ​մաթիվ իրավական ակտերի նախագծերի կա​​պակցությամբ ներակայցվող հիմնավորումների կառուց​ված​քը և դրա մասերի վերնագրերը: 

Միաժամանակ, նախագծի 3-րդ և 4-րդ հոդվածներով «Հատուկ պետական պաշտպանության են​թա​կա անձանց անվտան​գու​թյան ապահովման մասին» օրենքի 6-րդ և 6.1-ին հոդվածների նոր խմբագրությամբ շա​րադրվող հա​մապատասխանաբար 3-րդ և 4-րդ մասերով առա​ջարկ​վող իրա​վակարգավորումների կա​պակ​ցությամբ հիմնա​վո​րու​մը խմբագրվել է, իսկ , որը ենթակա չէ հրապարակման արտա​հայ​տու​թյունը նախագծից հանվել է: Բացի այդ, տվյալ առաջարկությամբ պայմանավորված՝ նա​խա​գիծը լրացվել է, և առաջարկվել է ուժը կորցրած ճանաչել նաև «Հա​տուկ պետական պաշտպանության են​թա​կա անձանց անվտան​​գու​թյան ապահովման մասին» օրեն​քի 5-րդ և 9-րդ հոդ​վածների համապատասխանաբար 3.1-ին և 3-րդ մասերը:


	2) Նախագծի 16-րդ հոդվածի 1-ին և 2-րդ մասերի համաձայն՝ 

«1. Սույն օրենքն ուժի մեջ է մտնում պաշտոնական հրապարակման օրվան հա​ջորդող երեսուներորդ օրը:

2. Սույն օրենքից բխող ենթաօրենսդրական նորմատիվ իրավական ակտերն ըն​դունվում են սույն օրենքն ուժի մեջ մտնելուց հետո` վեցամսյա ժամ​կե​տում»:

Ղեկավարվելով «Նորմատիվ իրավական ակտերի մասին» օրենքի 23-րդ հոդ​վածի 2-րդ մասի և 27-րդ հոդվածի դրույթներով, որոնց համաձայն՝ 

«Նորմատիվ իրավական ակտն ընդունելու իրավասություն ունեցող մար​մի​նը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի     4-րդ մասով սահմանված նորմատիվ իրավական ակտերի, եթե ակտով սահ​մանվում են այնպիսի իրավակարգավորումներ, որոնց համար անհրա​ժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահ​ման​ված պահանջներին, կամ սահմանված իրավակարգավորումները վատթարացնում են անձի իրավական վիճակը:

Եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայ​մանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համա​պա​տաս​խան նորմատիվ իրավական այլ ակտն ուժի մեջ մտնելու պահից», ուստի՝ անհրաժեշտ է ամբողջությամբ խմբագրել Նախագծի 16-րդ հոդ​վա​ծի 1-ին և 2-րդ մասերը և սահմանել այնպիսի իրավակարգավորումներ, որոնց համաձայն Նախագիծը և Նախագծից բխող ենթաօրենսդրական նորմատիվ իրավական ակտերն ուժի մեջ մտնեն միաժամանակ: 

Վերոնշյալ դիտողությունը վերաբերում է նաև ««Հատուկ պետական պաշտ​պա​նության ենթակա անձանց անվտանգության ապահովման մասին» օրեն​քում փոփոխություններ և լրացումներ կատարելու մասին» օրենքի նա​խագծին կից ներկայացված հարակից բոլոր օրենքների նախագծերին: 
	Ընդունվել է

Նախագծերի փաթեթում ընդգրկված՝ ենթաօրենսդրական նոր​մա​տիվ իրավական ակտերի ընդունման անհրաժեշտություն առա​​ջացնող օրենքների նախագծերի եզրափակիչ մասերում և անցումային դրույթներում նախատեսվել են իրավակա​ր​գա​վո​րում​ներ, համաձայն որոնց՝ ենթաօրենսդրական նորմատիվ իրա​​վական ակտերի ընդունման անհրաժեշտություն առաջաց​նող հոդվածները և մասերը ուժի մեջ են մտնելու համա​պա​տաս​խան ենթաօրենսդրական նորմատիվ իրավական ակտերի ուժի մեջ մտնելու պահից:



	3) Նախագծի 16-րդ հոդվածի 3-րդ մասի համաձայն՝ «Սույն օրենքի 2-րդ հոդ​վածի 2-րդ կետի և 3-րդ հոդվածի գործողությունը տարածվում է սույն օրենքն ուժի մեջ մտնելուց հետո ընտրված Հանրապետության նախա​գահ​նե​րի և նշանակված վարչապետների նկատմամբ», սակայն Հանրա​պե​տու​թյան վարչապետին առնչվող կարգավորումները նախատեսված են Նա​խագծի 4-րդ հոդվածում, ուստի հիմք ընդունելով վերոգրյալը՝ անհրաժեշտ է Նախագծի 16-րդ հոդվածի 3-րդ մասը շարադրել հետևյալ կերպ՝

«3. Սույն օրենքի 2-րդ հոդվածի 2-րդ կետի, 3-րդ և 4-րդ հոդվածների  գոր​ծո​ղությունը տարածվում է սույն օրենքն ուժի մեջ մտնելուց հետո ընտրված Հանրապետության նախագահների և նշանակված վարչապետների նկատ​մամբ:»:
	Ընդունվել է

Հաշվի առնելով նախագծի կետերի համարակալման փոփո​խու​թյունը և փոփոխվող հոդվածների բովանդակությունը՝ նախագծի 16-րդ (նոր խմբ.՝ 19-րդ) հոդվածի 3-րդ մասը շարադրվել է հետևյալ խմբա​գրու​թյամբ. 3. Սույն օրենքի 3-րդ հոդվածի 2-րդ կետի և 4-րդ հոդ​վածի գործողությունը տարածվում է սույն օրենքն ուժի մեջ մտնե​լուց հետո ընտրված Հանրապետության նախա​գահ​նե​րի և նշանակված վարչապետների նկատմամբ::



	4) Անհրաժեշտ է նախագծի 2-րդ հոդվածով նոր խմբագրությամբ շա​րադրվող «Հատուկ պետական պաշտպանության ենթակա անձանց անվտան​գության ապահովման մասին» օրենքի 5-րդ հոդվածի 4-րդ մասի և առհասարակ ողջ Նախագծի չհամարակալված պարբերությունները համա​րա​կալել, ղեկավարվելով «Նորմատիվ իրավական ակտերի մասին» օրենքի 14-րդ հոդվածի 3-րդ և 7-րդ մասերի պահանջներով, որոնց համաձայն՝

«3. Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համա​րա​կալ​ված ենթակետերի:

7. Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համա​ր​նե​րը տեքստից բաժանվում են միջակետերով, իսկ հոդվածների կետերի հա​մարները` փակագծերով: Հոդվածում ենթակետի` հայերենի այբուբենի փոք​րատառերով նշված համարները տեքստից բաժանվում են միջա​կե​տով»:
	Ընդունվել է

Նախագծի 2-րդ հոդվածով «Հատուկ պետական պաշտ​պա​նու​թյան ենթակա անձանց անվտանգության ապահովման մասին» օրենքի 5-րդ հոդվածի նոր խմբագրությամբ շարադրվող 4-րդ մա​սի չհամարակալված պարբերությունը համարակալվել է և առա​​ջարկվել տվյալ հոդվածը լրացնել նոր՝ 4.1-ին մասով: 

	2. ««Հանրային ծառայության մասին» Հայաստանի Հանրապետության օրեն​քում լրացում և փոփոխություն կատարելու մասին» օրենքի նախագծի 3-րդ հոդվածի 2-րդ մասը անհրաժեշտ է խմբագրել և հստակեցնել, քանի որ սույն նախագծից պարզ չի դառնում, թե սույն նախագծի ուժի մեջ մտնելուց հետո` վեցամսյա ժամկետում ի՞նչ ենթաօրենսդրական նորմատիվ իրա​վա​կան ակտերն պետք է ընդունվեն և որքանո՞վ են դրանք բխում ««Հանրային ծա​ռայության մասին» Հայաստանի Հանրապետության օրենքում լրացում և փո​փոխություն կատարելու մասին» օրենքի նախագծից:
	Ընդունվել է

	3. «Նորմատիվ իրավական ակտերի մասին» ՀՀ օրենքի 33-րդ հոդվածի    1-ին մասի 4-րդ կետի համաձայն՝ նորմատիվ իրավական ակտում փո​փո​խու​թյունները կատարվում են նրա առանձին բաժինների, գլուխների, հոդ​ված​նե​րի, մասերի, կետերի, ենթակետերի կամ պարբերությունների գործո​ղու​թյունը դադարեցնելու միջոցով, նույն օրենքի 36-րդ հոդվածի 1-ին մասի 1-ին կե​տի և 6-րդ մասի համաձայն՝ նորմատիվ իրավական ակտի, բացա​ռու​թյամբ Սահմանադրության, գործողությունը դադարեցվում է` նորմատիվ իրա​վական ակտն ուժը կորցրած ճանաչվելու դեպքում, իսկ «Նորմատիվ իրա​վական ակտերի մասին» օրենքով նախատեսված` նորմատիվ իրա​վա​կան ակտերի գործողությունը դադարեցնելու վերաբերյալ կանոնները կի​րառ​վում են նաև դրանց մասերի գործողությունների դադարեցման ժամա​նակ:

Հաշվի առնելով վերոգրյալը՝ անհրաժեշտ է խմբագրել ««Պետական պաշ​տոն​ներ և պետական ծառայության պաշտոններ զբաղեցնող անձանց վար​ձատ​​րության մասին» Հայաստանի Հանրապետության օրենքում փոփոխու​թյուն​ներ և լրացումներ կատարելու մասին» օրենքի նախագծի 3-րդ հոդ​վա​ծը, այն համապատասխանեցնելով «Նորմատիվ իրավական ակտերի մա​սին» օրենքի վերոնշյալ դրույթներին:
	Ընդունվել է

	4. Ըստ ՀՀ սահմանադրական դատարանի՝ իրավական որոշակիության ապա​հովման տեսանկյունից օրենսդրության մեջ օգտագործվող հաս​կա​ցու​թյունները պետք է լինեն հստակ, որոշակի և չհանգեցնեն տարաբնույթ մեկ​նաբանությունների կամ շփոթության (տե՛ս, ՀՀ սահմանադրական դատարանի 02.12.2014 թվականի թիվ ՍԴՈ-1176 որոշումը):

Մեկ այլ որոշմամբ ՀՀ սահմանադրական դատարանն արձանագրել է, որ ՀՀ Սահմանադրության 1-ին հոդվածով ամրագրված իրավական պետու​թյան կարևորագույն հատկանիշներից է իրավունքի գերակայությունը, որի ապահովման գլխավոր պահանջներից են իրավական որոշակիության սկզբունքը, իրավահարաբերությունների կարգավորումը բացառապես այն​պի​սի օրենքներով, որոնք համապատասխանում են որակական որոշակի հատկանիշների` հստակ են, կանխատեսելի, մատչելի: (տե՛ս, ՀՀ սահ​մա​նադ​րական դատարանի 03.05.2016 թվականի թիվ ՍԴՈ-1270 որոշումը):

Ղեկավարվելով վերոգրյալով՝ անհրաժեշտ է ««Պետական պաշտոններ և պե​տա​կան ծառայության պաշտոններ զբաղեցնող անձանց վարձատ​րու​թյան մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի 1-ին, 3-րդ և 4-րդ հոդ​վա​ծներում հստակ սահմանել այն անձանց շրջանակը, ովքեր հանդ​ի​սա​նա​լու են համապատասխանաբար՝ Հանրապետության Նախագահի, Վար​չա​պե​տի և Ազգային ժողովի նախագահի ընտանիքի անդամ:
	Չի ընդունվել
Անհրաժեշտ է նկատի ունենալ, որ «Պետական պաշտոններ և պետական ծառայության պաշտոններ զբաղեցնող անձանց վար​ձատ​րության մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նա​խագծի որևէ հոդվածում Հանրապետության Նախագահի, վար​չապետի և Ազգային ժողովի նախագահի ընտանիքի ան​դա​մի մասին խոսք չի գնում: Հավանաբար առաջարկությունը վե​րա​բերում է «Պաշտոնատար անձանց գործունեության ապահով​ման, սպասարկման և սոցիալական երաշխիքների մասին» Հա​յաս​տանի Հանրապետության օրենքում փոփոխություններ և լրա​ցումներ կատարելու մասին օրենքի նախագծի 1-ին, 3-րդ և 4-րդ հոդվածներին, որոնցով, սակայն, արդեն իսկ հստակ սահմանված է Հայաստանի Հանրապետությունում գոր​ծող բժշկական կազմակերպություններում բժշկական օգնության ու սպասարկման առումով նշված պաշտոնատար անձանց ընտանիքի անդամների շրջանակը (ամուսինը և ծնողը):

	5. Միաժամանակ՝ հայտնում ենք, որ ««Պետական կառավարման հա​մա​կար​գի մարմինների մասին» Հայաստանի Հանրապետության օրենքում փո​փո​խություններ և լրացում կատարելու մասին», ««Ազգային անվտանգության մարմինների մասին» Հայաստանի Հանրապետության օրենքում փոփոխու​թյուն կատարելու մասին», ««Ազգային անվտանգության մարմիններում ծա​ռա​յության մասին» Հայաստանի Հանրապետության օրենքում լրացումներ և փո​փոխություններ կատարելու մասին», ««Քրեակատարողական ծառայու​թյան մասին» Հայաստանի Հանրապետության օրենքում լրացում կատա​րե​լու մասին», ««Oպերատիվ-հետախուզական գործունեության մասին» Հա​յաս​տանի Հանրապետության օրենքում լրացումներ և փոփոխություն կա​տա​րելու մասին», ««Պետական կենսաթոշակների մասին» Հայաստանի Հան​րապետության օրենքում լրացում կատարելու մասին», ««Զենքի մասին» Հա​յաստանի Հանրապետության օրենքում լրացումներ կատարելու մասին», ««Զինվորական ծառայության և զինծառայողի կարգավիճակի մասին» Հա​յաս​տանի Հանրապետության օրենքում լրացումներ կատարելու մասին» և «Հա​յաստանի Հանրապետության քրեական դատավարության օրենսգրքում լրա​ցումներ կատարելու մասին» օրենքների նախագծերի վերաբերյալ առ​ար​կություններ չունենք:
	

	7. ՀՀ առողջապահության նախարարություն

	25.04.2022թ.

	
	N ԱԱ/11.1/9829-2022

	Դիտողություններ և առաջարկություններ չու​նի:
	

	8. ՀՀ ոստիկանություն 
	25.04.2022թ.

	
	N 1/21/34872-22

	Դիտողություններ և առաջարկություններ չու​նի:
	

	9. ՀՀ արտաքին գործերի նախարարություն 
	26.04.2022թ.

	
	N 1111/17903-22

	Դիտողություններ և առաջարկություններ չու​նի:
	

	10. ՀՀ արտակարգ իրավիճակների  նախարարություն
	28.04.2022թ.

	
	N 01/01.1/2693-2022

	Դիտողություններ և առաջարկություններ չու​նի:
	

	11. ՀՀ կրթության, գիտության, մշակույթի և սպորտի նախարարություն
	28.04.2022թ.

	
	N 01/18.2/9641-2022

	Դիտողություններ և առաջարկություններ չու​նի:
	

	12. ՀՀ քննչական կոմիտե
	27.04.2022թ.

	
	N 01/22/36178-2022

	Դիտողություններ և առաջարկություններ չու​նի:
	

	13. ՀՀ պաշտպանության նախարարություն
	29.04.2022թ.

	
	N ՊՆ/510/2095-2022

	Դիտողություններ և առաջարկություններ չու​նի:
	

	14. ՀՀ բարձր տեխնոլոգիական արդյունաբերության նախարարություն
	03.05.2022թ.

	
	N 01/17.1/3265-2022

	Դիտողություններ և առաջարկություններ չու​նի:
	

	15. ՀՀ շրջակա միջավայրի նախարարություն
	02.05.2022թ.

	
	N 1/04.8/7214

	Դիտողություններ և առաջարկություններ չու​նի:
	

	16. ՀՀ հակակոռուպցիոն կոմիտե
	29.04.2022թ.

	
	N 18-3696գ-22

	Դիտողություններ և առաջարկություններ չու​նի:
	

	17. ՀՀ գլխավոր դատախազություն
	06.05.2022թ.

	
	N 02/20.4/6056-2022

	Դիտողություններ և առաջարկություններ չու​նի:
	

	18. ՀՀ էկոնոմիկայի նախարարություն
	04.05.2022թ.

	
	N 01/6643-2022

	Դիտողություններ և առաջարկություններ չու​նի:
	


